
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

নেজাম ডাকাইতের পালা
৩৩৯




এইরূপে চিন্তি তারা গোর[১] কুড়িতে ছিল।

নেজাম ডাকাইতের তাহা মালুম[২] হইল॥২৪

ইছিম[৩] জপিতে তার হৈয়া গেল ভুল।

তড়াতড়ি[৪] উডি[৫] নেজাম ভাবিয়া আকুল॥

এক কম একশত মানুষ কাডিয়াছি[৬] আমি।

তার থুন[৭] অ অধিক কার্য্য ইহারার দেখি॥২৮



এই কথা ভাবি নেজাম স্থির কৈল্ল মন।

লোহার লাডি হাতি[৮] লৈয়া করিল গমন॥

দুষমণেরা কবর কুড়ি[৯] উঠাইয়াছে মাইয়া।

বেকুব[১০] হইল নেজাম সেইখানে যাইয়া॥৩২

মাইয়ার কাফন[১১] যখন খুলিতরে ছিল।

নেজাম ডাকাইত তখন আপনা ভুলিল॥

লোহার লাডি[১২] হাতত[১৩] লৈল আকল[১৪] গেল ছাড়ি।

ঘুরাইয়া দুইজনর মাথাত দিল বাড়ি॥৩৬

লাডির বাড়ি দুইজনে খাইল যখন

মস্তক ফাডিয়া তারার হইল মরণ॥



নেজাম ফিরিয়া আসে আগের জাগায়।

লাডিটা গাড়িয়া[১৫] তার উপর দিকে চায়॥৪০

লতার আগা বাহির হৈয়ে দেখিতে পাইল।

সেই সমে[১৬] সেখ ফরিদ আসিয়া মিলিল॥







	↑ গোর=কবর।

	↑ মালুম=বোধ।

	↑ ইছিম=মন্ত্র।

	↑ তড়াতড়ি=তাড়াতাড়ি।

	↑ উডি=উঠিয়া।

	↑ কাডিয়াছি=কাটিয়াছি।

	↑ তার থুন=তাহা হইতে

	↑ হাতি=হাতে।

	↑ কুড়ি=খুঁড়িয়া।

	↑ বেকুব=সংজ্ঞাহীন।

	↑ কাফন=মৃতদেহের উপর আবৃত বস্তু।

	↑ লাডি=লাঠি।

	↑ হাতত=হাতে

	↑ আকল=বুদ্ধি।

	↑ গাড়িয়া=পুতিয়া।

	↑ সেই সমে=সেই সময়।

		 এই পাতা শেষ সম্পাদিত হয়েছে ১৫:০২টার সময়, ২৬ মে ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

